
ЕгъэджакIуэмрэ  унэтIакIуэмрэ  я  илъэс

Гулъытэ нэхъыбэ хуащI

УФ-м и Президент Путин 
Владимир мы махуэхэм 
лэжьыгъэ IуэхукIэ щыIащ 
Тулэ къалэм. Къэралым и 
унафэщIым лэжьыгъэ «зе-
кIуэм» нэхъыщхьэу къы щы-
хигъэщащ промышленнос-
тым зегъэужьыным, абы 
сыт и лъэныкъуэкIи зыщIэ-
гъэ къуэным гулъытэ зэры-
хуэ щIыпхъэр.

ПРЕЗИДЕНТЫМ зыщигъэ-
гъуэ защ «Тулажелдормаш» 
заводым и лэжьыгъэм. Ар 
 гъущI гъуэгу ухуэныгъэхэр 
къы  зэгъэпэщынымкIэ, ахэр 
зыхуей хуэгъэзэнымкIэ техни-
кэхэмрэ Iэмэпсымэхэмрэ 
къы  щIэзыгъэкIыу къэралым 
щылажьэ IуэхущIапIэ нэхъ ин 
дыдэхэм ящыщщ, урысей эко-
номикэм и зыужьыныгъэм 
хэлъ хьэныгъэ нэхъыбэ хуэ-
зыщIхэм яхохьэ.

Къэрал унафэщIыр яхуэ-
защ IуэхущIапIэм и лэ жьа-
кIуэхэм. Заводым и IэщIа-
гъэлI хэм УФ-м и Президен-
тым Iуэхугъуэ куэдым теухуа 
упщIэхэмкIэ зыхуагъэзащ. 
ЖКХ-мкIэ щыIэ уасэхэм я 
 гугъу щащIым, Путин Влади-
мир къыхигъэщащ дызы хуэ-
кIуэ илъэсрэ ныкъуэм къриу-
быдэу а унэтIыныгъэм зэхъуэ-
кIы ныгъэшхуэхэр зэрыщы мы-
Iэнур, абыкIэ ягъэува уасэхэм 
2024 гъэм бадзэуэгъуэм и 1 
пщIондэ зэрызимыхъуэжы-
нур. Кхъахэ хъуа унэхэм щып-
сэу хэм я псэупIэр егъэ фIэ-
кIуэнымкIэ упщIэм и жэуапу 
къэралым и Iэтащхьэм жиIащ 
абыкIэ программэм къызэры-
пащэнур. Мыхьэнэшхуэ зиIэ 
Iуэхугъуэу къагъэлъэгъуащ 
лэ жьыгъэм хуэIэкIуэлъакIуэ 
Iэ щIагъэлIхэр IэнатIэм къе-
шэ лIэнымкIэ хэкIыпIэхэр уб-
зыхун зэрыхуейр. 

Ядернэ Iэщэм хуэщIауэ
БЕЛОРУССИЕМ авиацэ еб-

гъэрыкIуэныгъэмкIэ и армэм 
и кхъухьлъатэхэм ядернэ Iэ-

КъБР-м и Парламентым и Уна-
фэщI Егоровэ Татьянэ хабзэубзыху 
органым и президиумым зи чэзу 
зэIущIэ иригъэкIуэкIащ. «Прави- 
тельствэм хухах сыхьэтым» депутат-
хэр щытепсэлъыхьащ республикэм 
Лъы тынымкIэ и IэнатIэм и зыу-
жьыныгъэм.

КъБР-м узыншагъэр хъумэнымкIэ 
и министр Къалэбатэ Рустам Iуэхум 
теухуауэ къыщыпсалъэм къыхигъэ-
щащ узыншагъэр хъумэнымкIэ Iэ-
натIэм Лъы тынымкIэ IуэхущIапIэм 
увыпIэ щхьэхуэ зэрыщиубыдыр - абы 
и лэжьыгъэр хуэунэтIащ медицинэ 
IуэхущIапIэхэр лъыкIэ къызэгъэпэ-
щыным, къызэрымыкIуэ щытыкIэхэм 
папщIэ гъэтIылъыгъэ гъэхьэ зы-
рыным. 

Лъы тыным теухуа IуэхухэмкIэ мы 
зэманым республикэм щылажьэр зы 
IуэхущIапIэщ. Ар КъБР-м Узынша-
гъэр хъумэнымкIэ и министерствэм 
лъы щат и станцырщ, абы къепхауэ 
мэ лажьэ медицинэ IуэхущIапIэхэм 
щыIэ трансфузиологие пэшхэр. Стан-
цым лъымрэ абы и Iыхьэхэмрэ къы-
зэрагъэсэбэпыным щыхуагъэ хьэ зыр 
икIи щахъумэ.

IуэхущIапIэм и лэжьыгъэр зэтеуб-
лащ УФ-м Узыншагъэр хъумэнымкIэ 
и министерствэм хабзэр и лъабжьэу 
зэхигъэува дэфтэрым къыщыгъэ-
лъэгъуа жыпхъэщIэхэм тету. IэнатIэм 
къу дамэ 11 иIэщ, псори зэхэту абы 
щолажьэ цIыхуи 131-рэ. Лэжьыгъэр 
ирагъэфIэкIуэн папщIэ, 2019 гъэм 
щегъэжьауэ 2021 гъэ пщIондэ IэщIа-
гъэ зэхуэмыдэхэмкIэ я зэфIэкIым 
зэрыхагъэхъуэн Iэмал зыбжанэ Iэна-
тIэм къыхагъэхьащ.

Узыншагъэр хъумэнымкIэ IэнатIэм 
фIагъ лъагэ зиIэ медицинэ дэIэпы-
къуныгъэхэм зэрызыщиужьым къы-
хэ кIыу цIыхухэм хакIэну къагъэ сэ-
бэпын лъы нэхъыбэ хуэныкъуэ мэхъу. 
Ап хуэдэу 2022 гъэм IуэхущIапIэм къе-
кIуалIэурэ лъы ятащ цIыху 6154-м. 
Къапщтэмэ, иужьрей илъэситхум до-

«Сызэрысабийрэ егъэ-
джа кIуэ IэщIагъэм сыпэ-
гъу нэгъуу, сыдихьэхыу сы-
къекIуэкIащ. Ар я фIыгъэщ 
школым егъэджакIуэу 
 щы зиIа, иджы си лэжьэгъу 
хъужа цIыху щэджащэ-
хэмрэ пэщIэдзэ классхэм 
егъэджакIуэу илъэс 40-м 
нэскIэ щылэжьа си анэ 
Алэкъей Лусенэрэ», - ап-
хуэ дэ псалъэхэмкIэ ди зэ-
хуэзэр иублащ Шэджэм 
щIыналъэм хыхьэ Шэджэм 
ЕтIуанэ къуажэм дэт курыт 
школ №2-м адыгэбзэмрэ 
литературэмрэ щезыгъэдж 
Алэкъей Милатинэ. 

И псэм ехуэбылIэу илъэс 
25-рэ хъуауэ егъэджэныгъэ-
гъэсэныгъэ IэнатIэм пэ-
рытщ Алэкъейр. Иджыри 10-
нэ классым щIэсу, пщащэр 
щытекIуауэ щытащ адыгэбзэмрэ литера-
турэмкIэ республикэпсо олим пиадэм. Япэ 
увыпIэр къэзыхьа и еджакIуэ цIыкIум 
анэдэлъхубзэр нэхъ куужу иджыну тригъэ-
гушхуащ и егъэджакIуэ ДыщэкI Ритэ. Абы и 
чэнджэщхэр и гъуэгугъэлъагъуэу, Мила тинэ 
езыр-езыру хигъахъуэу хуежьащ бзэмрэ лите-
ратурэмкIэ бгъэдэлъ зэфIэкIхэм. Курыт шко-
лыр ехъулIэныгъэкIэ къэзыуха хъыджэбзыр 
лъэпощхьэпоуншэу щIэтIысхьауэ щытащ 
Къэбэрдей-Балъкъэр къэрал университетым 
адыгэбзэмрэ литературэмкIэ и къудамэм. Ар 
хъарзынэу къиуха нэужь, езыр зыщIэса курыт 
школым егъэджакIуэу игъэзэжащи, ехъу лIэ-
ныгъэфIхэр зыIэригъэхьэу, и цIэр фIыкIэ 
 къраIуэу и IэнатIэр ирехьэкI. 

 - Си лэжьыгъэр сфIэфIщ, си IэщIагъэр 
сфIэ дахэщ. СыхущIокъу сабийхэм адыгэбзэр 
ядж къудей мыхъуу, адыгэ дуней тетыкIэ, 
зэхэтыкIэ дахэр зэрахэслъхьэным; адыгэ 
щIэб лэ екIу къызэрызгъэтэджыным. Абы къы-
хэкIкIэ, бзэр езыгъэдж дэтхэнэ зы егъэджа-
кIуэми хуэдэу, къалэн хэха си пщэ дэлъу къы-
золъытэ сэри, - и IэщIагъэм топсэлъыхь Алэ-
къейр. - СхужыIэнукъым си лэжьыгъэр тыншу, 
псори зэуэ къызэхъулIэу, ауэ сыхущIокъу 
сызыхэпсэухь зэманым сыдекIуным. Сы щы-
шы нэркъым къэувыIэ имыIэу зызыужь ду-
неймрэ псэукIэщIэмрэ ди лэжьыгъэм къыхи-
лъхьэ щIэм. БлэкIам фIыуэ хэлъыр щIэуэ къе-
жьэм къезгъэзэгъыну сытогушхуэ. 

Милатинэ дерсхэм щIэх-щIэхыурэ къыще-
гъэ сэбэп егъэджэныгъэм къыхыхьэ Iэма-
лыщIэхэр. Адыгэбзэм и IэфIагъыр сабийхэм 
гурэ псэкIэ захригъэщIэн папщIэ, егъэджа-
кIуэм и урокхэр зэмылIэужьыгъуэу еухуэ: абы-
хэм яхэтщ дерс-зэпеуэхэр, джэгур зи Iэмал 
 нэхъыщхьэхэр, зы Iуэхугъуэ пыухыкIа гуэрхэр, 
темэ хьэлэмэтхэр щызэпкърах аналитикэ уро-
кхэр, дерс-къэхутэныгъэхэр, нэгъуэщIхэри. А 
Iэмалхэм я фIыгъэкIэ ныбжьыщIэхэр анэдэлъ-
хубзэм нэхъ дехьэх, абыкIэ щIэныгъэщIэ зра-
гъэгъуэт. ЕгъэджакIуэ IэкIуэлъакIуэм фIыуэ 
къыгуроIуэ школым щIэныгъэлъыхъуэ къе-
кIуа лIэ иджырей щIэблэр къызэрыгуэкI дерс-
хэмкIэ къызэрыпхудэмыхьэхынур. ИпэкIэ ири-
гъэджахэм ирилъыту, Милатинэ къыхегъэщ 
зэманым зэрызихъуэжам хуэдэу цIыхум и гуп-
сы сэми, дуней еплъыкIэми зэрызахъуэжар, 
абыхэм  зэ ры заужьар. Иджырей щIэб лэр нэхъ 
жыджэрщ, нэхъыбэ ящIэну, нэхъ куууэ Iуэхум 
хэплъэну хуейщ, абы папщIэ Iэмал псори 
яIэщ. УнэтIакIуэ Iэзэм елъагъу и лэжьыгъэм 
къыщигъэ сэ бэп бгъэды хьэкIэщIэ хэм еджа-
кIуэ хэри зэрыдахьэхыр, дерсхэр нэхъ щIэ-

КъБР-м щыIэ МВД-м щекIуэкIащ 
гъуэ гум шынагъуэншэу щызекIуэным 
щы тепсэлъыхьа зэIущIэ. Ар хуэунэтIат 
 «Гъуэгум шынагъуэншагъэр къыщы-
зэгъэпэщын» къэрал проектыр зэрып-
хагъэкIынум. 

УФ-м и Президентым и полномочнэ 
лIыкIуэу Кавказ Ищхъэрэ Федеральнэ 
щIыналъэм щыIэм и аппаратым КъБР-м 
къегъэ щIылIа и федеральнэ инспектор 
нэхъыщхьэ Мэкъуауэ Тимуррэ къэрал 
кIуэцI IуэхухэмкIэ министру КъБР-м 
щыIэм и къалэнхэр пIалъэкIэ зыгъэза-
щIэ, полицэм и полковник Мамхэгъ 
 Назиррэ я тхьэмадэу екIуэкIа зэIущIэм 
хэтащ Урысей МЧС-м и Управленэ нэ-
хъыщхьэу КъБР-м щыIэм и унафэщI, 
къэрал кIуэцI къулыкъум и генерал- 
майор Надежин Михаил, Урысей 
 ФССП-м и управленэу КъБР-м щыIэм и 
унафэщIым и къуэдзэ Ефэнды Олег, 
лэжьыгъэмрэ цIыхухэм социальнэ и 
лъэныкъуэкIэ къащхьэщыжынымкIэ 
министр Асанов Алим, егъэджэны-
гъэмрэ щIэныгъэмкIэ министр Езауэ 
Анзор, узыншагъэр хъумэнымкIэ ми-
нистр Къалэбатэ Рустам, щэнхабзэмкIэ 
министр Къумахуэ Мухьэдин, щIалэ-
гъуалэм я IуэхухэмкIэ министр Лу 
Азэмэт, транспортымрэ гъуэгу хозяй-
ствэмкIэ министрым и къуэдзэ                       
Ахъуэ хъу Алий, бжыгъэр зи лъабжьэ 
зыу жьыныгъэмкIэ министрым и къалэн-
хэр зыгъэзащIэ Бозиев Аскэр, «Меди-
цинэ къэхъукъащIэхэмрэ медицинэ 
дэIэпыкъуэгъу псынщIэмкIэ Къэбэрдей-
Балъкъэр центр» IуэхущIапIэм и 
унафэщI  Къардэн Алим, Экономикэ 
зыужьыныгъэмкIэ министерствэм и 
проект управленэм и къудамэм и 
унафэщI Хъарзы-нэ Мухьэмэд, рес-
публикэм гъуэгум  шынагъуэншэу щы-
зекIуэнымкIэ и автоинспектор нэ-
хъыщхьэм и къалэнхэр  пIалъэкIэ зыгъэ-
защIэ Сухорученкэ Дмитрий сымэ. 

 Мамхэгъ Назир зэIущIэр къыщызэIуи-
хым къыхигъэщащ министерствэр зы-
гъэпIейтей гугъуехь зыбжанэ. Абыхэм 
ящыщщ рулым дэсхэм хабзэм зэрыха-

Урысей Федерацэм и Президентым и егъэблэгапIэу 
Къэбэрдей-Балъкъэрым щыIэм гъатхэпэм и 31-м 
цIыхухэм щаIущIащ республикэм и прокурор Хаба-
ров Николай.

КЪЕКIУЭЛIА цIыхуи 10-м зэрызыкъыхуагъэзахэм  
ящыщт уголовнэ Iуэхухэм щыхэплъэкIэ следствием и 
Iэна тIэхэм а лэжьыгъэр кIыхьлIыхь зэращIыр, нэгъуэщI-
хэри. 

Зыкъыхуэзыгъэзахэм я мыарэзыныгъэхэр къыщы-
гъэлъэгъуа тхыгъэхэр къыIахащ, ахэр зэхэгъэкIыныр 
республикэ прокурорым пщэрылъ ящищIащ и къуэдзэ-
хэмрэ прокуратурэм и аппаратым и IэнатIэхэм я уна-
фэщIхэмрэ. Езым и нэIэ тетынущ ахэр зэрагъэзащIэм.

Чернэ Речкэ къуажэм щыпсэум и тхьэусыхафэр теу-
хуат КъБР-м щыIэ МВД-м и следственнэ управленэм 
илъэситI хъуауэ икIэм зэрынимыгъэсар, абы сом ме-
луан 13-м щIигъу зэрыфIадыгъуам теухуа уголовнэ 
Iуэхур. 

М. цIыхубзыр тхьэусыхащ Прохладнэ къалэм щIыпIэ 
самоуправленэмкIэ и органхэм автомобиль гъуэгухэр, 
сабий джэгупIэхэр зыхуей хуэгъэзэныр къазэ ры-
фIэмыIуэхум, нэгъуэщIхэми ятеухуауэ. 

Апхуэдэуи къыIэрыхьащ зэгурыIуэныгъэ зращIылIа 
псэупIэ организацэм абыхэм я хуитыныгъэхэр зэримы-
гъэзащIэмкIэ тхьэусыхафэ.

УАРДЭ Жантинэ. 

норхэм я бжыгъэм хэхъуащ: процент 
44-рэ хъууэ щытати, блэкIа илъэсым 
ар 62-м нэсащ. Апхуэдэуи лъыр зэра-
хъумэн хуей пIалъэр зэрикIам къы-
хэкIыу, ар щыхыфIадзэжа иужьрей 
илъэ ситIым къахуихуакъым.

Къалэбатэ Рустам и гугъу ищIащ 
лъыр гъэхьэзырынымкIэ планыр зэ-
рагъэзащIэм, плазмэмрэ эритроцит-
хэмрэ зэрахъумэ пIалъэр нэхъыбэ 
зэращIам, IуэхущIапIэм и мылъку-
техникэ лъабжьэр зэрырагъэфIэ-
кIуам, лъы щыхаш ягъэIэпхъуэ комп-
лексыр зэрылажьэм.

Лъы щат республикэ станцым ири-
гъэ кIуэкI лабораторэ къэпщытэны-
гъэ хэр иригъэфIэкIуэн папщIэ, 2011 
гъэ лъандэрэ ар хэтщ фIагъым и 
пщалъэхэр къэзыхутэ федеральнэ, 
дунейпсо программэхэм. Министрым 
къыхигъэщащ щIыналъэм Лъы щат и 
IэнатIэм игъэхьэзыр эритроцитхэр, 
лейкоцитхэр, тромбоцитхэр, плазмэр 
медицинэм къигъэув иджырей жып-
хъэхэм хуэкIуэу икIи шынагъуэншэу 
зэрыщытыр.

ЩыIэ хабзэхэм япкъ иткIэ, респуб-
ликэм щагъэзащIэ донорхэм защIэ-
гъэкъуэным теухуа Iуэхугъуэ щхьэ хуэ-
хэр. 2022 гъэм лъы зытахэр гъэш хэ-
ным республикэ бюджетым къы хэ-
кIыу сом мелуани 2,9-рэ хухахащ. 
Лъы зыта цIыху 8388-рэ ягъэшхащ, 
ику иту зы цIыхум сом 353-рэ хуэзэу.

ПщIэншэу 40-рэ, абы нэхърэ нэ-
хъыбэрэ лъы зытахэр дамыгъэхэмкIэ 
ягъэ пэжащ. Апхуэдэу «Урысейм 
щIыхь зиIэ и донор» бгъэхэIур 2022 
гъэм цIыху 18-м, 2021 гъэм 19-м хуа-
гъэфэщащ. БлэкIа илъэсым гъэ къэс 
ят ахъшэр яIэрыхьащ СССР-м, Уры-
сейм щIыхь зиIэ и донору 881-м. 2023 
гъэм зы цIыхум хуэзэу илъэс къэс ят а 
ахъшэр сом 15700-рэ хъуащ. 

2020 - 2021 гъэхэм Лъы щат Iэна-
тIэр зыхуэныкъуэ медицинэ Iэмэп- 
сы мэ хэм кIэ къызэрагъэпэщащ, сыт 
и лъэ ны къуэкIи зыхуей хуэзэу зэ гъэ-
пэ щы жыныгъэ лэжьыгъэхэр щра гъэ-
кIуэ кIащ.

IэнатIэр бжыгъэр зи лъабжьэ Iуэху 
зехьэкIэм зэрыхуэкIуам ипкъ иткIэ, 
2022  гъэм щегъэжьауэ Къэрал 
IуэхутхьэбзэхэмкIэ зыуэ щыт порта-
лыр къэбгъэсэбэпу лъы птыну узэры-
хуеймкIэ хъыбар ебгъэщIэфынущ, 
донор узэрыхъуам щыхьэт техъуэ 
электроннэ тхылъыр зыIэрыбгъэ хьэ-
фынущ, къупщхьэ куцI хуэныкъуэхэм 
папщIэ донор хъуфынухэм я феде-
ральнэ регистрым зыхебгъэтхэфы-
нущ.

- IуэхущIапIэр зыхуей-зыхуэфIкIэ 
къы  зэгъэпэщыныр зэпымыууэ зэ-        
ре кIуэкIым, абы и IэщIагъэлIхэм я 
 щIэ ныгъэм, Iэзагъэм федеральнэ 
клиникэхэм зэрыщыхагъахъуэм я 
 фIыгъэкIэ, щIыналъэм Лъы щат и Iэ-
натIэр КИФЩI-м щынэхъыфIхэм 
ящыщщ, - къыхигъэщащ минист-
рым.

И къэпсэлъэныгъэм и кIэм Къалэ-
батэ Рустам къигъэлъэгъуащ Лъы 
щат IэнатIэм и лэжьыгъэр адэкIи 
егъэфIэкIуэнымкIэ зэман гъунэгъум 
зэфIагъэкIыну зыхуагъэувыжа къа-
лэнхэр. Абыхэм ящыщщ донорым и 
пщIэр къэIэтыныр, IэнатIэм и                
мылъку-техникэ лъабжьэр егъэфIэ-
кIуэ ныр, донорхэм худэчыхыныгъэ 
щхьэхуэхэр къахузэгъэпэщыныр 
(ЖКХ-м и Iуэхутхьэбзэхэм я уасэхэм, 
жылагъуэ транспортым и гъуэгуп-
щIэхэм, нэ гъуэщIхэми ятеухуауэ), 
апхуэдэуи «КъБР-м щIыхь зиIэ и до-
нор» бгъэхэIу дамыгъэр гъэувыныр.

Егоровэ Татьянэ Лъы щат IэнатIэм 
лэжьыгъэшхуэ зэригъэзащIэр къы-
хигъэщри, жиIащ лъы тыныр псапа-
щIэ Iуэхухэм я нэхъыщхьэу зэры щы-
тыр. Ар щIэупщIащ донорхэр гъэш хэ-
ныр къызэрызэрагъэпэщым, лъыр 
пты щIэмыхъуну щхьэусыгъуэхэр зы-
хуэдэм, коронавирус узыфэ зэрыцIа-
лэр зыпкърытахэм лъы ятын папщIэ 
сыт хуэдиз зэман дагъэкIын хуейми.

ЩIыналъэм и хабзэубзыху IэнатIэм 
и унафэщIым и упщIэхэм жэуап яри-
тащ Лъы щат республикэ станцым и 
дохутыр нэхъыщхьэм и къалэнхэр 

 зыгъэзащIэ Узденовэ Динэ. Абы жи-
Iащ донорхэр лъы къыхашын ипэкIи 
ар ята нэужькIи пщIэншэу зэрагъа-
шхэр. Лъы зрагъэтынухэр къызэры-
хахым и гугъу щищIым, Узденовэм 
къыхигъэщащ япэщIыкIэ донорым 
дохутырыр зэрепсалъэр, и узынша-
гъэр зыхуэдэр къипщытэн мурадкIэ. 
Апхуэдэуи абы къигъэлъэгъуащ ба-
лигъыпIэ иува дэтхэнэми, сыт хуэдэ 
ныбжьым итми емылъытауэ, и узын-
шагъэм Iэмал къритыххэмэ, лъы ит 
зэрыхъунур.

Узденовэ Динэ жиIащ коронавирус 
узыфэ зэрыцIалэ лIэужьыгъуэщIэр 
зыпкърыта цIыхум и узыншагъэр тэ-
мэму зэтеувэжамэ, мазэ дэкIа нэужь 
лъы ит зэрыхъунур. Ауэ узыфэр 
 тхьэ м  былым куууэ хыхьэу, хьэлъэу 
игъэсымэджамэ, донор хъун папщIэ 
мазихкIэ ежьэн хуейщ.

КъБР-м и Парламентым Экономи-
кэ политикэмкIэ, инновацэ зыужьы-
ныгъэмрэ хьэрычэтыщIэ IуэхухэмкIэ 
комитетым и унафэщI Iэпщэ Заур 
къэрал поликлиникэм анализхэр 
пщIэншэу щытынымкIэ щыIэ Iэмал-
хэм теухуа упщIэр къиIэтащ.

Республикэм узыншагъэр хъумэ-
нымкIэ и министрым жиIащ щIына-
лъэм и поликлиникэхэм, район сы-
маджэщхэм и къудамэхэм хуаутIыпщ 
мылъкум, ФIэкIыпIэ зимыIэ страхо-
ванэмкIэ полисым Iэмал къа зэры-
ритыр дэтхэнэ зы цIыхуми и узынша-
гъэр пщIэншэу къапщытэну.

КПРФ-м и унафэщI Пащты Борис 
министрым елъэIуащ Къулъкъужын 
Ищхъэрэ къуажэм дэт участкэ сыма-
джэщым и щытыкIэм гулъытэ хуи-
щIыну икIи медицинэ IуэхущIапIэ-            
хэр зэрагъэпщыжынымкIэ щыIэ 
програм мэм хигъэхьэну.

КъБР-м и Парламентым Лэжьы-
гъэмкIэ, социальнэ политикэмкIэ, 
узыншагъэр хъумэнымкIэ и комите-
тым и унафэщI Къэжэр Хъусен 
гулъы тэ зыхуэщIыпхъэ Iуэхугъуэ зыб-
жанэ къыхигъэщащ, абы къыдэкIуэуи 
къигъэлъэгъуащ щIыналъэм и меди-
цинэ IуэхущIапIэ псори лъыкIэ къы зэ-
зыгъэпэщ IэнатIэм лэжьыгъэшхуэ зэ-
рыригъэкIуэкIыр, донору ущытыным 
мыхьэнэшхуэ зэриIэр.

Депутатхэм я Iуэху еплъыкIэхэр           
къагъэлъэгъуа нэужь, ягъэбел-
джылащ зытепсэлъыхьа Iуэхухэр зи 
къалэн IэнатIэхэм гулъытэ зыху-
ащIыпхъэ лэ жьы гъэхэр.

КъБР-м и Парламентым 
и пресс-IуэхущIапIэ.

Лъы тыныр - псапащIэ
нэхъыщхьэщ Псэм ехуэбылIэ IэщIагъэ

щыгъуэ, купщIафIэ зэра-
щIыр.

- Пэжщ, Iуэху къызэрыгуэ-
кIкъым нобэрей еджакIуэр 
къыдэпхьэхыныр, абы пап-
щIэ умыувыIэу уи щIэны-
гъэмрэ зэфIэкIымрэ еб-
гъэ фIэкIуэн хуейщ, уи лэ-
жьыгъэм щIэщыгъуагъ 
хэплъ хьэн хуейщ. Сэ къэс -
лъытэркъым абы си лэжьы-
гъэр нэхъ хьэлъэ ищIу, атIэ 
къежьэ псори къезгъэзэ-
гъыурэ абы сэри зыдызо-
ужь, - жеIэ Милатинэ. 

Интернетым иIэ Iэмалхэр 
и Iэдэжу, Алэ къейм адыгэб-
зэмрэ литературэмкIэ инте-
рактивнэ лэжьыгъэхэр 
къызэрегъэпэщ, ахэр и уро-
кхэм кърегъэзэгъри 
лэжьыгъэр нэхъ хьэлэмэту 
еухуэ. ЕгъэджакIуэм и 
апхуэдэ лэ жьыгъэхэр 

щызэхуэхьэсауэ итщ интернет сайтхэм. Мила-
тинэ езым и мызакъуэу, адыгэбзэр курыт шко-
лым щезыгъэдж дэтхэнэми, пэщIэ дзэ 
классхэм щылажьэхэри яхэту, я дерсхэм къа-
щагъэсэбэпыфын хуэдэу къызэгъэпэ-щащ 
ахэр. Абы и мурадщ а лэжьыгъэхэм дя пэкIи 
пищэну, зригъэужьыну. ЗэрыжиIэмкIэ, ар мы 
зэманым йолэжь бзэмрэ литературэмрэ ныб-
жьыщIэхэм нэхъыфIу егъэджыным хуэ щIа 
проектыщIэм, дыщыпсэу зэманым цIыхум 
зыужьыныгъэ и лъэныкъуэкIэ кърит Iэма-
лыфIхэр къэгъэсэбэпыным хущIэкъуу. 

- Куэд и уасэщ лэжьыгъэр къыбдэзыIыгъын 
пашэ уиIэныр. Апхуэдэу адыгэбзэр езыгъэ-
джхэм щIэгъэкъуэн къытхуэхъуу ди гъусэщ, ди 
япэ итщ КъБР-м Егъэджэныгъэмрэ щIэны-
гъэмкIэ и министерствэм лъэпкъ щIэныгъэм-
кIэ и къудамэм и унафэщI Мыз Залинэ. Ар 
 хущIокъу бзэр езыгъэдж дэтхэнэми бгъэдэлъ 
зэфIэкIхэм хигъэхъуэну. Сыт щыгъуи хэ-
кIыпIэхэр къилъыхъуэу, щIэуэ щыIэм щыгъуа-
зэу езыри лэжьыгъэм бгъэдэтщ. Апхуэдэу За-
линэ и фIыгъэкIэ сыхэтащ Владикавказ, Мос-
ква къалэхэм анэдэлъхубзэхэр езыгъэджхэм я 
зэIущIэ къыщызэрагъэпэщахэм, си лэжьы-
гъэм къыщызгъэсэбэпыфыну IэмалыщIэхэр 
зэзгъэлъэгъуащ, сэри си зэфIэкIхэмкIэ садэ-
гуэшащ, - фIыщIэ псалъэ жеIэ Алэкъейм. - 
Апхуэдэ дыдэу ди лэжьыгъэм дытрегъэгушхуэ 
егъэджакIуэхэм я щIэныгъэмрэ зэфIэкIымрэ 
щыхагъахъуэ центрым бзэмкIэ и лабораторэм 
и унафэщI Щоджэн Iэминати. Сыт хуэдэ упщIэ 
диIэми, жэуап щыдгъуэту, лъэныкъуэ куэдкIэ 
щIэгъэкъуэн къытхуэхъуу къыдбгъэдэтщ Iэми-
нат. ЕхъулIэныгъэу си лэжьыгъэм хэлъыр я 
фIыщIэщ а цIыху губзыгъэхэми. Адыгэбзэр 
езыгъэдж дэтхэнэ зыми къыздиIыгъынущ а 
псалъэхэр. 

Милатинэ и ехъулIэныгъэхэм я нэхъыщхьэу 
къилъытэр и еджакIуэхэм къагъэлъагъуэ 
зэфIэкIхэращ. Ахэр щыпашэщ район, респуб-
ли кэпсо утыкухэм, олимпиадэ зэмы лIэу-
жьыгъуэхэм. Алэкъейм и нэIэм щIэт ныб-
жьыщIэхэм яхэтщ КъБР-м и Iэтащхьэ КIуэкIуэ 
Казбек и саугъэтыр зыхуагъэфэщаи, «Анэ-
дэлъ х убзэмкIэ еджакIуэхэм ябгъэдэлъ твор-
ческэ зэфIэкIхэр» урысейпсо зэпеуэм япэ 
увыпIэ къыщызыхьаи. 

Апхуэдэ еджакIуэ жыджэрхэм я бжыгъэр нэ-
хъыбэж зэрищIыным хущIокъу Милатинэ. 
Дэри ди гуапэщ егъэджакIуэ Iэзэм, хэкупсэу 
дунейм тет бзылъхугъэм и мурадхэр къехъу-
лIэну. Лъэпкъым гугъапIэу диIэ щIэблэр Алэ-
къей Милатинэ хуэдэ унэтIакIуэщ икIи щап-
хъэщ зыхуэныкъуэр. 

КЪАРДЭН  Маритэ.

И ныбжьыр илъэс 83-м 
иту дунейм ехыжащ 
 КъБР-м щIыхь зиIэ и доху-
тыр, Шэджэм районым и 
къэрал санитар дохутыр 
нэхъыщхьэ  Хасаов Му-
хьэрбий Таусо и къуэр.

Абы и гъащIэ лэжьы-
гъэр хуигъэпсащ респуб-
ликэми Шэджэм районми 
я санитар-эпидемиологие 
IэнатIэр зэфIэувэным. 
ЩIыналъэм санитар-эпи-
демиологие щытыкIэ зэIу-
зэпэщ къыщызэгъэпэ щы-
ным и гуащIэшхуэ хилъ-
хьащ. 

Хасаов Мухьэрбий Хэ-
кум и деж щиIэ фIыщIэхэ-
ми гулъытэ лъагэ ягъуэ-
тащ. Илъэс куэдкIэ и къару 
емыблэжу и къалэныр з э-
рырихьэкIам папщIэ          
абы къыхуагъэфэщащ 
 «КъБР-м щIыхь зиIэ и до-
хутыр», «Къэбэрдей-Балъ-
къэр Республикэм Гигие-
нэмрэ эпидемиологиемкIэ 
и центрым щIыхь зиIэ и 
лэжьакIуэ», «Шэджэм 
къа лэм щIыхь зиIэ и 
цIыху», «Узыншагъэр 

Хасаов Мухьэрбий
Таусо и къуэр

 хъумэнымкIэ IэнатIэм и от-
личник» цIэ лъапIэхэр, ар 
ягъэпэжащ УФ-м Узынша-
гъэр  хъумэнымкIэ и ми-
нистерствэм и щIыхь 
тхылъкIэ, «Урысейм и 
Къэрал санитар-эпидемие 
IэнатIэр илъэс 90 зэрыри-
къумкIэ» фэеплъ медал-
кIэ.

Хасаов Мухьэрбий зыхэт 
гупыр илъытэу, и лэ-        
жьэ гъухэм пщIэшхуэ яхуи-
щIу, IэщIагъэлI ныб-
жьыщIэхэм гуапэу яху-
щытрэ и Iэзагърэ и щIэны-
гъэкIэ абыхэм ядэгуашэу 
къекIуэкIащ. Лэжьыгъэм 
зэрыпэрыта зэманым абы 
зыкъигъэ лъэгъуащ дзыхь 
зыхуэпщI хъун, жэуап-
лыныгъэшхуэ зыхэлъ, Iэ-
загъышхуэ зыбгъэдэлъ 
IэщIагъэлI нэсу. ЦIыху       
гуапэт, гущIэгъу зыхэлът.

ЩIэныгъэ куу зэрыб-
гъэдэлъым, лэжьыгъэм и 
пIалъэ фIыуэ ищIэу, Iэна-
тIэм щихь къалэным хуэпэ-
жу, цIыхугъэшхуэ хэлъу 
зэрыщытым папщIэ зыхэт 
гупым я деж и пщIэр, и 
Iулыджыр щылъагэт.

Хасаов Мухьэрбий и 
фэеплъ нэхур ди гум илъы-
нущ. Я гуауэр ядэтIыгъыу 
дыхуогузавэ абы и благъ э-
хэм, Iыхьлыхэм, и лэжьэ-
гъухэм.

УФ-м цIыхухэм я 
хуиты ныгъэмрэ 

зэпэщыныгъэмрэ 
кIэлъыплъынымкIэ 
IэнатIэм и къудамэу 

КъБР-м щыIэ, 
республикэм 

Эпидемиологиемрэ 
гигиенэмкIэ и центр.

щэ хэр къагъэсэбэпынымкIэ 
Iэ малхэр яIэ хъуащ. Апхуэдэ 
хъыбарыр къыщыIуащ УФ-м 
зыхъумэжыныгъэмкIэ и ми-
нистр Шойгу Сергей мы тхьэ-
махуэм иригъэкIуэкIа селек-
тор зэIущIэм. 

Министрым и псалъэхэм 
къызэрыхэщамкIэ, мы зэма-
ным къриубыдэу Белорус-
сием и кхъухьлъатэхэм ящыщ 
зыбжанэ бийм ядернэ удын-
хэр зэрыридзэнум хуэщIа Iэ-
мэпсымэхэмкIэ къызэрагъэ-
пэщащ. Урысейм и дзэ уна-
фэщIым жиIащ иджыпсту 
щыIэ щытыкIэм ипкъ иткIэ, 
Союз къэралыгъуэм и шына-
гъуэншагъэр хъумэн папщIэ 
Iэмал псори къагъэсэбэпын 
хуей зэрыхъур икIи Белору-
ссием и кхъухьлъатэхэр ядер-
нэ IэщэхэмкIэ къызэгъэ пэ щы-
ныр захъумэжынымкIэ хэ кIы-
пIэу зэрыщытыр.

КъищынэмыщIауэ, Белору-
ссием IэщэкIэ ЗэщIэузэда и 
Къарухэм къаIэрыхьащ «Ис-
кандер-М» ракетэ комп-
лексыр. Абы къигъэсэбэ пы-
фы нущ къызэрыгуэкI раке-
тэхэри ядернэ Iэщэм хуэщIа-
хэри.

Мэлыжьыхьым и 6,
махуэку

УФ-м и МВД-м и следствен-
нэ органхэм я лэжьакIуэхэм 
я махуэщ

1937 гъэм къалъхуащ ди-
рижёр, композитор, УФ-ми 
Къалмыкъ Республикэми я 
цIыхубэ артист, КъБР-м и 
Къэрал саугъэтым и лауреат 
Темыркъан Борис.

1939 гъэм къалъхуащ фило-
логие щIэныгъэхэмкIэ доктор, 
Адыгэ къэрал университетым 
и профессор Бырсыр Батыр-
бий.

1941 гъэм къалъхуащ 
КъШР-м и цIыхубэ усакIуэ 
АбытIэ Хъызыр.

1955 гъэм къалъхуащ психо-

логие щIэныгъэхэмкIэ доктор, 
профессор Къэбардэ Му-
хьэмэд.

1958 гъэм къалъхуащ физи-
ко-математикэ щIэныгъэхэм-
кIэ доктор, КъБКъУ-м и про-
фессор ХъуэкIуэн Мурат.

1963 гъэм къалъхуащ ады-
гей тхакIуэ Джэш Рахьмэт.

Дунейм и щытыкIэнур
   «pogoda.yandex.ru» сайтым 
зэритымкIэ, Налшык уфауэ 
щы щытынущ. Хуабэр махуэм    
градус 11, жэщым градуси 9 
щыхъунущ.

Мэлыжьыхьым и 7,
мэрем

Узыншагъэм и дунейпсо 
махуэщ

1940 гъэм къалъхуащ 
тхакIуэ, журналист, КъБР-м и 
Журналистхэм я зэгухьэны-
гъэм и тхьэмадэу илъэс куэд-
кIэ щыта, УФ-м щэнхабзэмкIэ 
щIыхь зиIэ и лэжьакIуэ, АР-ми 
КъШР-ми щIыхь зиIэ я журна-
лист Мэзыхьэ Борис.

1948 гъэм къалъхуащ 
Къэрэшей-Шэрджэсым и 
цIыхубэ уса кIуэ, КъШР-м 
щIыхь зиIэ и егъэджакIуэ, 
 Къандурым и цIэр зезыхьэ 
 саугъэтыр зыхуа гъэфэща Бе-
мырзэ Мухьэдин.

1958 гъэм къалъхуащ био-
логие щIэныгъэхэмкIэ доктор, 
КъБКъУ-м и профессор Къуэ-
жьокъуэ Мухьэмэд.
1937 гъэм къалъхуащ мэкъу-
мэш щIэныгъэхэмкIэ канди-
дат Уэркъуасэ Владимир.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уфауэ 
щыщытынущ. Хуабэр махуэм 
градус 12 - 14, жэщым   граду-
си 10 щыхъунущ.

ЦIыхуи 10 къекIуэлIат

Гъуэгум шынагъуэншагъэр
къыщызэрагъэпэщ

щIыкIымрэ я жэуаплыныгъэмрэ зэры-
лъахъшэр, апхуэдэуи гъуэгухэм зэ ры-
щы зекIуапхъэ хабзэм тетыным мыхьэ-
нэшхуэ зэриIэр цIыхухэм къагуры-
гъэIуэныр. 

Къызэхуэса унафэщIхэр теп сэ-
лъыхьащ «Гъуэгум шынагъуэншагъэр 
къыщызэгъэпэщын (Къэбэрдей-Балъ-
къэр Республикэ)» щIыналъэ проек-      
тым ахъшэ хухэхыным пыщIа гугъуе хь-
хэм, Медицинэ къэхъукъащIэхэмкIэ 
 центрым и дэIэпыкъуэгъу псынщIэхэр 
здэ щыIэ щIыпIэхэм зегъэубгъуным, 
дэIэпыкъуэгъу псынщIэм и лэжьакIуэ-
хэм я щIэныгъэмрэ зэфIэкIымрэ ха-
гъэхъуэ ным пыщIа Iуэхухэр муници-
пальнэ зэгухьэыгъэхэм щегъэкIуэ кIы-
ным пыщIахэм.

Сабийхэм я шынагъуэншагъэм и гугъу 
щащIым жаIащ гъэсэныгъэ лэжьы-
гъэхэр еджапIэхэм къызэрыщызэгъэ-
пэ щыпхъэм, Гъуэгу инспектор ныб-          
жьы щIэхэр жылагъуэ зэгухьэныгъэм  
зегъэужьын, республикэм щэблэм  пап- 
щIэ автомобиль   школ      къы щы зэIухы-
ным, автокъалэ цIыкIур зэфIэгъэу-
вэжын икIи школхэм къедза щIыпIэхэм 
автомобилыр зегъэкIуэным зыщыхуа-
гъасэ утыкухэр къыщызэгъэпэщын 
зэрыхуейм. 

Къызэхуэсахэр тепсэлъыхьащ лъэс 
зэпрыкIыпIэхэр къызэгъэпэщыным, 
ухуэ  ныгъэшхуэхэм екIуэлIапIэ шына-
гъуэншэхэр яхуэщIынымрэ цIыхухэр 
 къешэкIыным ехьэлIа IэнатIэм профи-
лактикэ лэжьыгъэхэр щегъэкIуэ кIы-
нымрэ. 

ЗэIущIэм кърихьэлIахэм гулъытэ хуа-
щIащ Урысей Федерацэм и ПДД-р 
къызэпызыудхэм тезыр ятелъхьэным, 
гъуэгум тэмэму щызекIуэхэм щэнхабзэ 
зэхуэсхэм пщIэншэу зэрыщIыхьэну би-
летхэмкIэ яхуэупсэным. Абы хэтахэм зэ-
халъхьащ республикэм и щIыналъэм и 
гъуэгухэм щызекIуэхэм я гъащIэмрэ 
узыншагъэмрэ хъумэн къалэныр гъэ зэ-
щIэным къы щыщхьэпэну  Iэмалхэр,  
 къет КъБР-м щыIэ МВД-м и пресс-Iуэху-
щIапIэм. 

УЭРДОКЪУЭ  Женя. 



Путинымрэ Сирэ я зэхуэзэм 
КъухьэпIэр щIигъэгузавэр

Зэпсэлъэныгъэхэм 
хэтыжынукъым

ЦIыхугъэм и мардэхэр

Теддзэ тхыгъэхэм къыщыхьа 
бжыгъэхэм, къыщаIэта

Iуэхугъуэхэм я пэжагъымкIэ 
ахэр зытхахэм нэсу жэуап яхь. 

Авторхэмрэ редакцэмрэ я Iуэху 
еплъыкIэр зэтехуэ зэпыту 

щыткъым.

Газетыр Iэ тезыдзахэм 
яхуэ хьы ныр и пщэ дэлъщ 
КъБР-м федеральнэ пощт 

зэ пы щIэ ныгъэхэмкIэ и 
управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 жэуап зыхь  сек ретарым и къуэ -
дзэ ДыщэкI Соня, корректорхэу  
Инэрокъуэ Азэмэт (2, 3-нэ нап.), 
Нэужьокъуэ Заирэ (1, 4-нэ нап.), 
корректорхэм я дэIэпыкъуэгъу Ел-
мэс ФатIимэ. 

КомпьютеркIэ газетым и теп лъэр 
ящIащ Мэлбахъуэ Анжелэ, Щома-
хуэ Ма рианнэ.

Сурэтхэм елэ жьар Бицу Жан-
нэщ.

«Издательство «Юж-
ный регион» ООО-м 
щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

 КъБР-м  щыIэ
 МВД-м  къет

 Абы 
дегъэпIейтей

Зэрыхьэзырым
теухуа

зыгъэсэныгъэхэр
Къэбэрдей-Балъкъэ-

рым щрагъэкIуэкIащ 
еджа пIэм террор хьэгъэ-
щагъэр къы щызэ пыу-
дыным хуэу нэтIа зы-
гъэсэныгъэхэр. 

ШЭДЖЭМ районым хы-
хьэ Шэджэм къалэм дэт 
курыт еджапIэ №2-м 
щыIэр теу хуат террор шы-
на гъуэ къэ хъумэ, я къару-
рэ Iэмэп сы мэхэмкIэ абы 
пэ   щIэ тыным зэры хуэ хьэ-
зырыр къэпщы тэным. 

    
КъБР-м щыIэ

Оперативнэ штаб.

ЦIыхубзыр суд
пащхьэм йоувэ

Къэбэрдей-Балъкъэрым и поли-
цэм и следователхэм и кIэм нагъэ-
сащ гъэпцIагъэкIэ сом мелуан 1,1-м 
щIигъу зыкIэщIэзыупщIа, мы ла-
жьэ, илъэс 36-рэ зи ныбж налшык-
дэс цIыхубзым теухуа уголовнэ 
Iуэхур. 

НАIУЭ къызэращIамкIэ, социальнэ 
соцсетхэм я зым, абы езым и напэ-
кIуэцI цIыкIу щызэригъэпэщащ, нэ-
гъуэщI бзылъхугъэм и цIэр фIищри, 
икIи хъыджэбз гуэрым и сурэтхэр 
ирилъхьащ. Мэзкуу къалэм и хабзэ-
хъумэ органхэм я лэжьакIуэу жиIэри, 
а анкетэ нэпцIымкIэ 2020 гъэм и 
шыщ  хьэуIум абы зригъэцIыхуащ 
Нарт къалэ щыщ цIыхухъур. 

Зэхуэмызэу махуэ зыбжанэкIэ зэп-
сэлъа иужькIэ гъэпцIакIуэм цIыху-
хъум хуитхащ хуэмыщIауэ псэу           
шыпхъу зэриIэр икIи ар щIэгъэкъуэн 
зэры хуэныкъуэр. ЦIыхухъум елъэ-         
Iуащ къы  дэIэпыкъуну, абы пэкIуэу  
къигъэгугъащ и щхьэгъусэм къыб-
гъэдэкIыжу езым дэкIуэну. 

Лей зытехьам абы къыжриIахэр и 
фIэщ хъуащ, иужьым ягъэкъуаншэм 
и телефон номерыр абы хуигъэ- 
хьащ, ар и шыпхъум ейуэ жиIэри. 
Щы зэпсалъэм и макъым зригъэ-
хъуэжырт цIыхубзым. 

Къыдихьэхыу имыцIыху цIыхубз 
екIур къишэну мурад зыщIа цIыху-
хъур арэзы хъуащ абы и шыпхъу 
хуэдэм дэIэпыкъуну. 2020 гъэм и 
шыщ хьэуIум къыщыщIэдзауэ 2022 

Ди лъахэр щIыпIэ да-
хэхэмкIэ бейщ. Абыхэм 
ящыщу нэхъ цIэрыIуэр, 
дауи, Iуащхьэмахуэ лъа-
пэщ. Насып Iуащхьэм зэ 
Iуплъэну, хьэуа къаб-
зэкIэ бэуэну, я нэгу зра-
гъэужьыну абы къакIуэ 
зыплъыхьакIуэхэм я 
бжы   гъэр гъэ къэс нэ-
хъыбэ мэхъу. Ауэ уэ сыщ-
хьэ бгыхэм пщэдджыжь 
къэс жыжьэу яIуплъэ дэ 
куэдрэ зыщыдгъафIэр-
къым бгы куэщIым. 

ИДЖЫ апхуэдэ Iэмал 
бэ лыхь къахукъуэкIащ 
школакIуэхэм. Мэлы жьы-
хьым и 10-м къыщыщIэ-
дзауэ «Iуащ хьэ махуэ»       
зы гъэпсэхупIэм ныбжь ы-
щIэхэр тхьэмахуэкIэ ире-
гъэб лагъэ.  Гъатхэ зыгъэп-
сэхугъуэ пIалъэ цIы кIум 
хэ тынущ мастер-классхэр, 
акъы  лым, щIэныгъэм зе-
зы гъэужь зэпеуэхэр, ма-
хуэш хуэхэр. ХьэщIэхэм 
ящы щу зи ныбжьыр илъэс 
18-м нэсхэм кIапсэ гъуэ-
гум соми 100 щIатынуращ. 

ТхьэмахуэкIэ екIуэкIыну 
«Бгылъэ зыгъэпсэхугъуэ» 
пIалъэм Космонавтикэм     
и махуэри щагъэлъэпIэ-
нущ, ныбжьыщIэхэр дэ-
зыхьэх джэгукIэ куэд щра-
гъэкIуэкIыну ягъэхьэзыр 
къызэгъэпэщакIуэхэм. 

- Дэ ныбжыщIэхэмрэ 
абы хэм я адэ-анэхэмрэ 
къы догъэблагъэ егъэ джэ-
ныгъэ Iуэхум тIэкIу къы пэ-

Адыгэ усакIуэ, тхакIуэ, 
«Горянка» газетым и редак-
тор нэхъыщхьэ Къа ныкъуэ 
Заринэ иригъэ жьа «Круго-
ворот поэзии» литературэ 
Iуэхум хыхьэу, КъБР-м Щэн-
хабзэмкIэ и фондым хьэщIэ 
лъапIэхэр къыхуеблэ гъащ. 
Абхъаз усакIуэ, зэдзэ кIа-
кIуэ, филологие щIэ ны-
гъэхэмкIэ доктор Зантарие 
Владимир и Iэдакъэ щIэкI-
хэм траухуа пшыхьыр усы-
гъэм дихьэххэм дежкIэ ты-
гъэшхуэт. Абы утыку къри-
хьащ «Нимб земли» зыфIи-
ща и тхылъыщIэр. УсакIуэм 
и гъусэт щIэныгъэлI щIалэ-
гъуали - Абхъаз къэрал уни-
верситетым и егъэджа кIуэ-
хэу  Гицбэ Инал, Габние Ди-
фэ, Капш Алхас, Анкваб 
Альбинэ сымэ. 

ЗЭХУЭСЫР къызэIуахащ 
Къэ  бэрдей-Балъкъэр къэрал 
мэкъумэш университетым и 
пшынауэ щIалэхэм ягъэзэ-
щIа пшыналъэхэмкIэ. Пшы-
хьыр езыгъэкIуэкIа, тхыдэ 
щIэныгъэхэмкIэ кандидат, 
ГъуазджэхэмкIэ Кавказ Ищ-
хъэрэ къэрал институтым и 
доцент Къул Мадинэ къызэ-
хуэ сахэм яхутепсэлъыхьащ 
жылагъуэ, политикэ лэ жьа-
кIуэ, Абхъазым ЩIэныгъэ-
хэм кIэ и Академием и ака-
демик Зантарие Владимир и 
гъащIэмрэ и гуащIэмрэ. 

…Ар къыщыхъуар Тамыш 
къуажэращ. Сыхъум къэрал 
педагогикэ институтыр къиу-
хащ. 1976 - 1999 гъэхэм Вла-
димир корреспонденту щы-
лэ жьащ «Апсны Капш» 
лъэпкъ газетымрэ Абхъаз  
 радиомрэ. АдэкIэ ар абхъаз 
телевиденэм и редактор 
 нэхъыщхьэу, Абхъаз къэрал 
телерадиокомпанием и уна-
фэщIу, апхуэдэуи рес  пуб-
ликэм и ТхакIуэхэм я зэгухьэ-
ныгъэм и правленэм и секре-
тару лэжьащ. 

1991 - 1996 гъэхэм хахащ 
Абхъаз Республикэм и Пар-
ламентым и депутату. Къи-
щынэмыщIауэ, Щэнхабзэм-
кIэ и фондым и унафэщIуи 
щытащ. 1994 гъэм ар яхэтащ 
дуней псом щыщ тхакIуэхэр 

Сыхъумрэ Налшыкрэ зэпащIэ

зэгъусэу «Ренессанс» алыдж 
кхъухьымкIэ хы ФIыцIэм, 
Средиземнэ, Эгей тенджыз-
хэм круиз щызыщIахэм.

1999 гъэм щегъэжьауэ  
2001 гъэ пщIондэ Владимир 
лэжьащ Абхъаз Республикэм 
щэнхабзэмкIэ и министру. 
2001 гъэм республикэм и 
Пра вительствэм и Унафэ-
щIым и къуэдзэ ящIащ. Зан-
тарие Владимир Абхъазым 
Гуманитар къэхутэныгъэхэм-
кIэ и институтым и къудамэм 
и унафэщIщ. Урыс уса-
кIуэшхуэхэу Тютчев Фёдор, 
Пастернак Борис, Брюсов Ва-
лерий, Мандельштам Осип 
сымэ, нэгъуэщIхэми я Iэда-
къэщIэкIхэр япэ дыдэу аб-
хъазыбзэкIэ зэзыдзэкIар 
аращ. Теленэтынхэр (зауэм 
щыIащ, триха репортажхэр 
телевиденэм къыщагъэлъа-
гъуэу), дэфтэрхэр зи лъаб-
жьэ фильм зыбжанэ 
 игъэ хьэ зыращ. Тхылъ 30-м 
щIигъу къыдигъэкIащ.

- Зэман нэхъ гугъухэми ди 
лъэпкъ зэпыщIэныгъэхэр 
мы  кIуэду, уеблэмэ ар быдэ 
хъууэ къызэрекIуэкIар нэхъ 
згъэлъапIэу сиIэхэм ящыщщ. 
Ди зэкъуэшыныгъэм сыт 
 щыгъуи дигъэгушхуащ, - жи-
Iащ Зантарие Владимир. - 
Ди нэхъыжьхэр зэгъусэу 
щхьэ  хуитыныгъэми щIэбэ-
нащ, Абхъазымрэ Къэбэрдей-
Ба лъ къэрымрэ зэрызэкIэ - 
л ъы кIуэну гъуэгури быдэу 
пхашащ. Ди щIэныгъэлIхэр, 
тха  кIуэхэр, гъуазджэм и лэ-

жьакIуэхэр зэман нэхъ хьэ-
лъэхэми лэжьащ цIыхухэм я 
гур ямыгъэкIуэду. Си щхьэр 
яхузогъэщхъ абхъаз тха-
кIуэхэми - Гуриа Дмитрий, 
Шин кубэ Бэгърат; къэбэрдей 
усакIуэхэми - КIыщокъуэ 
Алим, ЩоджэнцIыкIу Алий, 
Нало Заур, Кулиев Къайсын, 
Мечиев Кязим. Абыхэм я 
гупсысэ куухэр Кавказ псом я 
налкъутналмэсщ, я Iэдакъэ-
щIэкIхэм гъунэгъу дызэхуащI.

Владимир игу къигъэкIы-
жащ Абхъазым и щхьэхуи-
тыныгъэр ихъумэжын хуей 
щыхъуа илъэсхэм Кавказым 
ис лъэпкъ куэд къакъуэувауэ 
зэрыщытар, генерал, «Аб-
хъазым и ЛIыхъужь» дамы-
гъэ лъапIэр зыхуагъэфэща 
Сосналы СулътIан лIыгъэм и 
щапхъэу ноби зэраIэр. Абы 
къыхигъэщащ хабзэфI яIа-
хэр, щэнхабзэ зэхущыты кIэ-
хэр адэкIи ирагъэфIэкIуэну 
зэригуапэр. 

УсакIуэм и IэдакъэщIэкIхэм 
щыщ зыбжанэ утыку кърихьа 
нэужь, Къаныкъуэ Заринэ 
пшы хьым къэкIуахэм фIыщIэ 
яхуищIащ икIи къыхигъэщащ 
а Iуэхум тхакIуэ-усакIуэхэм я 
мызакъуэу, дэтхэнэми и 
 дежкIэ мыхьэнэшхуэ зэриIэр. 
Ар тепсэлъыхьащ 2010 гъэ 
 лъандэрэ адыгэ усыгъэм 
 теухуа пшыхьхэм зэпищIауэ 
нэхъыфIыжу ахэр зэкIэ лъы-
кIуэ зэрыхъуар. Абы къыхи-
гъэщащ Налшык къыщыдэкI 
«Литературная Кабардино-
Балкария», «Iуащхьэмахуэ» 

жур налхэм абхъазхэм я ху-
дожественнэ тхыгъэхэр 
 къы зэ  рытрадзэри. «Нобэ 
Зантарие Владимир нэхъ гъу-
нэгъуу зэвгъэцIыхуну сы-
щIыхуеяр усыгъэ лъагэ абы 
къызэригъэщIращ, нэхъ щIа-
лэIуэхэм ар гъуэгугъэлъа-
гъуэ, щапхъэ зэрахуэхъуфы-
нырщ. Апхуэдэ ди нэхъы-
жьыфIхэм я фIыгъэкIэ ди ха-
бзэхэр «мэпсэу», къару нэхъ 
лъэщи абыхэм ягъуэт. Зан-
тарие Владимир и усыгъэр 
япэу «къыщызэIусхар» 2007 
гъэрщ, и тхылъыр тыгъэ 
къысхуищIа нэужь. Абы ихуа-
хэмрэ иужьрейуэ къыдигъэ-
кIа «Нимб земли» и тхы-
лъыщIэм итхэмрэ щыщ 
 зыбжанэ нобэ сыкъыф -               
хуе джэнщ. ИкъукIэ ды зы -
гъэгушхуэщ Сыхъумрэ Нал-
шыкрэ мыпхуэдэу ди зэ-
маным зэпыщIауэ ды   зэ-
рызэдэгъуэгурыкIуэр. Абхъаз 
Республикэм сэ сыт щыгъуи 
си гур хузэIухащ, псом нэ-
хъыщхьэу абы и цIыхухэм».

Зантарие Владимир и 
усэхэм пшыхьым къыще-
джащ Къэбэрдей-Балъкъэр 
къэрал мэкъумэш универ-
ситетымрэ ГъуазджэмкIэ 
Кавказ Ищхъэрэ къэрал ин-
ститутымрэ я студентхэр. 
Уса кIуэ, журналист Гугъуэт 
Заремэ утыку кърихьащ уса-
кIуэм и IэдакъэщIэкIхэм щы-
щу адыгэбзэкIэ зэридзэкIа 
зыбжанэ. 

ЩэнхабзэмкIэ фондым и 
унафэщI Мэкъуауэ Люазэ 
IуэхущIапIэм и щIыхь тхылъ я 
хьэщIэм иритащ, щIэны-
гъэм, щэнхабзэм хэлъхьэны-
гъэ зэрыхуищIым, Къэбэр-
дей-Балъкъэрымрэ Абхъа-
зымрэ щыпсэу лъэпкъхэм я 
зэпыщIэныгъэм зэрызри-
гъэужьым папщIэ. ФIыщIэ 
псалъэхэр хьэщIэхэм яжр и-
Iащ Абхъазхэм я лъэпкъ 
 щэнхабзэ центрым и унафэщI 
ГъущIапщэ Ингэ.

Пшыхьыр дахэу зэхуащIы-
жащ адыгэ, абхъаз щIалэ-
гъуа лэм я къафэхэмкIэ. 

БАГЪЭТЫР Луизэ.
 Сурэтхэр

Къарей Элинэ трихащ.

гъэм и накъыгъэ пщIондэ абы сом 
мин 670-рэ игъэхьащ ягъэкъуаншэм 
къыхуигъэлъэгъуа счётым. 

КъинэмыщIауэ, а гъэпцIакIуэм, 
щы мыIэ и шыпхъура хуэдэу жиIэурэ 
хуэзащ къигъэпцIа спонсорым. Абы 
тыгъэ къыхуищIащ сом мин 330-рэ и 
уасэ автомашинэрэ ахъшэу сом мини 
159-рэ. Лей зытехьам цIыхубзыр 
щыпсэу фэтэрыпщIэри хуитырт. 

2022 гъэм и накъыгъэм нарткъа-
лэдэсым къагъапцIэу шэч ищIу хуе-
жьащ, апхуэдизу зэлIалIэ хъыджэб-
зым телефоныр къытримыхыж хъуа 
нэужь. Къэхъуар къищIэну ар псэ-
лъащ абы и «шыпхъум» деж икIи зэ-
хихащ хъыбар шынагъуэ - фIыуэ 
илъэ гъуар аварием хэхуэри хэкIуэ-
дащ. 

Ар и фIэщ мыхъуу, цIыхухъум поли-
цэм зыхуигъэзащ. Хабзэхъумэхэм 
ягъэ къуаншэр зэрыпцIыупсыр къы-
щIагъэщри, лей зытехьам и автома-
шинэр къытрахыжащ. Закъыхуэзы-
гъэзам игъуэта хэщIыныгъэм щыщ 
Iыхьэр ахъшэкIэ ирагъэпшыныжащ. 

Урысей МВД-м Аруан районым 
щиIэ къудамэм и следователхэм зэ-
хагъэкIа уголовнэ Iуэхур судым Iэра-
гъэхьащ. 

НаркотикхэкIхэр
щызрахьэлIэрт

КъБР-м щыIэ МВД-м Наркотикхэр 
зэрызэрагъакIуэм кIэлъып лъы-
ным кIэ и управленэм и лэжьа кIуэ-
хэм къэлъыхъуэныгъэ Iуэхухэр 
ира гъэкIуэкIыу къыщIагъэщащ 
Май къалэм щыпсэу, нэхъапэми суд 
зытращIыхьауэ щытам и фэтэрыр 
щIыпIэм щыпсэухэм наркотик щыз-
рахьэлэну щэнейрэ хуит яхуищIауэ. 

ШЭЧ зыхуащIыр щыпсэу щIыпIэр 

2023 гъэм гъатхэпэм и 27-м къыща-
щым къагъуэтри къытрахащ псы-
Iагъэ фIыцIафэ къызэрына меди-
цинэ шприц. Экспертизэм къызэри-
гъэлъэгъуамкIэ, абы хэлът героин 
наркотикхэкI. 

Урысей МВД-м Май районым щиIэ 
къудамэм шэч зыхуащIым теухуа уго-
ловнэ Iуэху къиIэтащ. Абы хуагъэу-
ващ щIыпIэр имыбгынэну. 

ДыгъуакIуэхэр
къыщIагъэщащ

2023 гъэм гъатхэпэм и 30-м Уры-
сей МВД-м и Бахъсэн къудамэм зы-
хуигъэзащ Бахъсэн къалэм щыпсэу 
цIыхубзым. ЗэрыжиIамкIэ, ар щIэ-
мысу и фэтэрым щIадыгъукIат сом 
35 000-рэ и уасэ мылъку.

 
КЪЭЛЪЫХЪУЭНЫГЪЭХЭР щра-

гъэ  кIуэ кIым полицэм и участковэ 
уполномоченнэхэм а щIэпхъаджа-
гъэр ялэжьауэ шэч хуащIу яубыдащ 
илъэс 21-рэ, 34-рэ зи ныбжь бахъсэн-
дэсхэр. Абыхэм заумысыжащ икIи 
жаIащ щхьэгъубжэм и абджынэр 
къыхахыу фэтэрым зэрыщIыхьар 
икIи фIэдза котёлыр къызэрыщIахар. 

Урысей МВД-м и Бахъсэн къуда-
мэм шэч зыхуащIхэм ятеухуа уголов-
нэ Iуэху къиIэтащ. Абыхэм щIыпIэр 
ямыбгынэну хуагъэуващ.  

ГъэпцIакIуэхэр
сэтей къащI

2023 гъэм гъатхэпэм и 30-м Уры-
сей МВД-м и Прохладнэ къудамэм 
зыхуигъэзащ илъэс 85-рэ зи ныбжь 
цIыхубзым. Прохладнэдэсым зэры-
жиIамкIэ, а махуэм и унэ теле-
фоным къэпсэлъащ хабзэхъумэ Iэ-

натIэм и лэжьакIуэу къыжезыIа 
цIыхубзыр икIи и пхъум и зэранкIэ 
  гъуэгу-транспорт зэжьэхэуэ къызэры-
хъуамкIэ хъыбар къригъэщIащ. Iуэхур 
зэфIэхынымкIэ къыдэIэпыкъуну къи-
гъэгугъэри, къэпсэлъам пен сионерыр 
тригъэгушхуащ, и деж игъэ кIуа цIыхум 
сом 200 000 къритыну. 

ИУЖЬЫIУЭКIЭ и пхъум деж псэлъа 
нэужь, цIыхубзым къыгурыIуащ къызэ-
рагъэпцIар. 

А махуэ дыдэм Урысей МВД-м и Прох-
ладнэ къудамэм зыкъыхуэзыгъэза, 
гъэп цIакIуэхэм дзыхь яхуэзыщIа, илъэс 
72-рэ зи ныбжь прохладнэдэс цIыхуб-
зым зэрыжиIамкIэ, сом 300 000 IэщIа-
гъэкIат. БзаджащIэхэм абы хъыбар 
 кърагъэщIащ и къуэрылъху пщащэм и 
зэранкIэ гъуэгу-транспорт зэжьэхэуэ 
къэхъуауэ. Абыи ахъшэр иритащ къыхуа-
гъэкIуа IуэхутхьэбзащIэм. 

КъБР-м щыIэ МВД-м уголовнэ къэ-
лъыхъуэныгъэмкIэ и лэжьакIуэхэмрэ 
Урысей МВД-м и Прохладнэ къудамэм 
къулыкъу щызыщIэхэмрэ Прохладнэ 
 къалэм щаубыдащ а щIэпхъаджагъэ-
хэр илэжьауэ шэч зыхуащIыр - илъэс 
 23-рэ зи ныбжь, нэхъапэми суд зытра-
щIыхьа, Ставрополь крайм щыпсэур. 
Абы зиумы сыжащ, лей зытехьахэм я 
деж псалъэу рэ я Iыхьлыхэр хэту къэ-
хъуахэм ятеухуа хъыбар яжезыIэр Ин-
тернетым зэры щызригъэцIыхуар.

Яубыдам и къалэныр хэщIапIэм кIуэуэ 
лей зытехьам ахъшэр къеIыхынырт. Шэч 
зыхуащIым иIыгът сом 305 000-рэ. 

БзаджащIэм теухуа уголовнэ Iуэху 
 къаIэтащ. Ар яубыдащ УФ-м и УПК-м и 
91-нэ статьям ипкъ иткIэ. 

ИджыпстукIэ яужь итщ а щIэпхъаджа-
гъэм пыщIахэр здэщыIэр зэхагъэкIыу 
яубыдыным.   

УАРДЭ  Жантинэ.

 Гъатхэ зыгъэпсэхугъуэ-2023

Iуащхьэмахуэ
къапоплъэ

рытшу я нэгу зедгъэужьы-
ну. ЗыгъэпсэхупIэ нэхъ 
 лъагэ дыдэм кIапсэ гъуэ-
гум кIэ къыщажыхьыфы-
нущ, щIыпIэ дахэхэр къы-
зэхакIухьынущ, гъатхэ 
хьэуа къабзэмкIэ бэуэ-
нущ, дыгъэм и бзий хуа-
бэхэм зрагъэунущ. Мы 
пIа лъэр гуапэу зигу къи-
мынэжын зы сабии, бали-
гъи щыIэнукъым. Сыт 
щхьэкIэ жыпIэмэ, дэ абы 
хуабжьу зыхуэдгъэхьэзы-
ращ. Ди лъахэгъу ныб-
жьыщIэхэм Iуащхьэмахуэ 
едгъэцIыхуну, фIыуэ ед-
гъэ лъагъуну, я хэкум ири-
пагэну дыхуейщ. Тхьэма-
хуэ нэужьым, мэлы жьы-
хьым и 15-м Азау хуейм 
 нэгузыужь махуэшхуэ ще-
кIуэкIынущ. Апхуэдэ Iэмал 
гъуэзэджэхэр иджы япэу 
къызэдгъэпэщу аращ ди 
лъахэгъу унагъуэхэм па-
пщIэ, - жеIэ Кавказ. РФ-м 
и унафэщIым и  къуэдзэ 
Тапаев Рустам.

А махуэхэм сабийхэм 
пап щIэ кIапсэ гъуэгум со-
ми 100 и уасэнуращ. Ар 
 къащэхун папщIэ ныб-

жьыщIэм и илъэс бжы-
гъэм щыхьэт техъуэ 
дэфтэр гуэр иIыгъын 
 хуейщ. Къищынэмы-
щIауэ, а махуэм лъэ ры-
жэкIэ къыщажыхь гъуэгу-
хэри зэIухауэ щытынущ. 

Турист билетыр яIыгъмэ, 
школакIуэхэр кIапсэ гъуэ-
гуищми ирикIуэу, Гараба-
ши станцым нэсыфынущ, 
метр 3847-м тету Кавказ 
тхыцIэ нэхъыщхьэм Iуп-
лъэнущ, Iуащхьэмахуэ и 
куэщI итым хуэдэу ялъа-
гъунущ. Урысейм щынэхъ 
лъагэ дыдэ Пощтым къи-
кIыу я ныбжьэгъуэхэм е 
Iыхь лыхэм абдежым пись-
мо щыхуаутIыпщыфы-
нущ. КъищынэмыщIауэ, 
лъа гапIэм щащIа сурэт 
зэтрегъэхыпIэ дахэхэм я 
деж теплъэгъуэ гукъинэж-
хэр щащIыфынущ. 

Фигу къэдгъэкIыжын-
щи, зи ныбжьыр илъэсит-
хум нэс сабийхэм папщIэ 
Iуащхьэмахуэ и кIапсэ 
гъуэ гухэр илъэс псом 
къриу быдэу пщIэншэщ.

 НЭЩIЭПЫДЖЭ 
Замирэ. 

Щэнхабзэ

Адэ-анэмрэ щIэблэмрэ я зэхуакум 
щыхупIэ задэ дэлъщ сытым дежи. 
Сабийхэм къэзылъхуахэм къагуры-
мыIуэу, адэ-анэм я бынхэр езы хэм 
зрагъапщэурэ, «зэрыщытын  хуейм 
хуэдэу щымыту» къащыхъуу гъа-
щIэр къогъуэгурыкIуэ. А зэхущы-
тыкIэр ткIийуэ шэщIа Iуданэм хуэ-
дэщ, напIэзыпIэм зэпычын хьэзы-
ру. Псом хуэмыдэжу нобэ, тхылъ 
 Iущхэм щIапIыкIа адэ-анэхэмрэ те-
лефонымрэ интернетымрэ игъэса 
щIэблэмрэ щызэгурымыIуэм. Сыт-
тIэ абы шынагъуэу хэлъыр? ЦIыхур 
машинэм хуэдэу гущIыIэ, псэншэ дэ-
хъуа техникэм и зыужьыгъуэм 
хьэмэрэ нэгъуэщI цIыху лIэужьы-
гъуэ къыдэунэхуауэ ар къыдгуры-
мыIуэу ара?

САБИЙХЭМРЭ «гаджетхэмрэ» я 
Iуэхур адэ-анэхэм я закъуэ мыхъуу,        
дохутырхэми лэжьыгъэ хьэлъэ ящы-
хъуащ. Сыту жыпIэмэ, техникэр са-
бийм зэран хуэхъуу, абыхэм да-
хьэхыIуэурэ тхылъ еджэн, джэгун, 
псэлъэн щагъэтыжу жаIэ. Къыхэгъэ-
щыпхъэщи, дохутыр псори абыкIэ 
зэхуэдэу арэзыкъым. 

- Дэ компьютер щыщымыIа, ар 
щыIэкIэ-псэукIэм «зэран» щыхуэмы-
хъуа лъэхъэнэм дыщалъхуащ. Но бэ-
рейхэм «бжыгъэр зы лъабжьэ щIэблэ» 
фIащащ щIэныгъэры ла жьэхэм. Ахэр 
 «телефоныр IэщIэлъу къалъхуащ» 
жыхуаIэ лIакъуэщ. Пэжщ, ахэр зэ Iуп-
лъэгъуэкIэ къызэрыгуэкI сабийщ, нэ-
гъуэщI IэмалкIэ дунейм къытехьауи 
аракъым. Ауэ ахэр технологием и 
 дунейм халъхуащи, нэ гъуэщIу псэу-
фынукъым. Къапщтэмэ, езы адэ-
анэхэращ сабийм телефон IэщIэ зылъ-
хьэри. Абы щхьэусыгъуэ зэхуэмыдэхэр 
иIэщ: зэран мыхъун,  теун папщIэ е нэ-
хъ псынщIэу бжэн, псэлъэн, тхэн щIад-
зэн я гугъэу. Апхуэдэ щIыкIэкIэ са-
бийм къыIэрыхьа щIэныгъэхэр зы-
хуэдэр иджыри къэп щытапхъэщ.  Шэч 
зыхэмылъыр зыщ - сабийр теле-
фоным нэхъыбэрэ исщ, егъэджа-
кIуэм, гъэсакIуэм зэ ры дэ лажьэм нэ-
хърэ. Аращи, сабийм балигъ щIымы-
гъуу, езыр-езыру зигъэсэжу жыпIэ 
 хъунущ. Зэ Iуплъэ гъуэкIэ, ар фIыщ: 
балигъым и щхьэ Iуэху зэрехуэж, са-
бийр гъыкъым, ны къуа къуэр къым, 
езым зегъэсэж, ауэ ныкъусаныгъэ 

ЩIэблэмрэ телефонымрэ

гуэрхэри хэлъщ мы Iуэхум - сабийм и 
ныбжьым къемызэгъ щIэныгъэ куэдыIуэ 
зэуэ къыIэрохьэри, ар хузэмыгъэза-    
хуэу гугъу ирегъэхь. КъищынэмыщIауэ, 
адэ-анэм я къалэн нэхъыщхьэр ягъэ-
защIэркъым - сабийр ирагъаджэркъым, 
ягъасэркъым. Абы къыхэкIыу, ахэр 
зэпызыщIэ, зэрызэрыIыгъ къуэпсхэр-
зэпоч, - жеIэ ЩэнхабзэмкIэ Москва 
 къалэм дэт къэрал институтым и лэ-
жьакIуэ Фурсовэ Дарье. 

Къапщтэмэ, сабийхэр зэрысабийуэ 
къэнэжащ, цIыхум и щыIэкIэ-псэукIэмрэ 
щэнхабзэмрэ архъуанэм ирилъэфауэ 
къыщекIэрэхъуэкI зэманым халъхуащ 
жумыIэмэ. ДызэвгъэплъэкIыжи, гео-
графиемкIэ дунейпсо къэхутэныгъэхэр 
щрагъэкIуэкIа лъэхъэнэм сабийхэр 
 кхъухьым ирагъэтIысхьэурэ хым тра-
утIыпщхьакъым, машинэ къыщагуп-
сысам сабийхэм машинэ къехуэкIыкIэ 
ящIэу къалъхуу я гугъакъым, цIыхур 
хьэршым щылъэтами, сабийхэр Мазэм 
щрагъэтIысыкIакъым, я щхьэ Iуэху 
 зэрахуэжынщ жаIэу… Ауэ иужьрей илъэ-
си 10-м къалъхуахэм телефонымрэ 
планшетхэмрэ яIэщIэкIыркъым, ахэр 
пшахъуэм хэсу джэгуу плъагъужыр-
къым. Хьэмэрэ ар цIыхугъэ зиIэм зэры-
зиужьым къыздихь сыт хуэдэ щIэ-
щыгъуэми дызэрыщышынэм и Iэужь? 
Къапщтэмэ, Сократ жиIэу  щытащ тхыб-
зэр щIэблэм зэранышхуэ зэрыхуэхъур. 
Тхыбзэр къэмыунэху щIыкIэ, цIыхум зэ-
хихыр игу ириу быдэу, IуэрыIуатэу тхы-

дэр зэIэпахыу къэгъуэгурыкIуауэ 
аращ. Илъэс минитI дэкIыжауэ де-
гупсысмэ, Сократ зэрыщыуар наIуэ 
тщохъу. Дэри дыщыуэу пIэрэ сабий-
хэм техникэ зэраIэщIэлъым 
дызэрытешы ныхьымкIэ?

Абы теухуауэ психологхэм жаIэр 
 зэтохуэ: сабийр цIыху хъун папщIэ 
щIэныгъэр пытхъахуэурэ Iэрыхьэн 
 хуейщ. Ар зэригъэзэхуэн, игу ириу-
быдэн, къыгурыIуэн папщIэ, къы-
кIэлъыкIуэ «Iубыгъуэр» абы хигъэзэ-
гъэфын хуэдэу. Телефоныр куэ-
дыIуэрэ зыIэщIэлъ, хъыбар зэщы-
мыщ куэдыIуэ зэуэ къызыIэрыхьэ 
сабийхэм я псэр гугъу йохь. Ахэр 
иужькIэ бгъэсэжыну, еджэкIэ ебгъэ-
щIэжыну гугъу мэхъу. Сыту жыпIэмэ, 
тхылъ ущеджэкIэ уи нэм илъагъу 
хьэрфхэращ нэгум къыщIэнэр, ар 
акъылым ирезыгъэубыдэр. Ауэ са-
бийхэм я закъуэ мыхъуу, балигъхэми 
пачащ я псэлъэным. Зэхуэтхэмэ нэхъ 
къащтэ. ИкIи ар куэдым я гум нэхъ 
зэрыдыхьэр наIуэщ. 

Биологием ещIэ цIыху лIэужьы гъуэ 
зыбжанэ: homo habilis, homo erectus, 
homo sapiens, нэгъуэщIхэри. Зэ-
рытлъагъущи, зэхъуэкIыныгъэ инхэр 
къохъу икIи homo digital (бжыгъэр зы 
лъабжьэ щIэблэ» жыхуэтIар) цIыху 
лIэужьыгъуэщIэ къэунэхуауэ жыпIэ 
хъуну къыщIэкIынщ. Ар зыкIи къып-
хузэтемыгъэувыIэжыну екIуэкI зэ-
хъуэкIыныгъэщ, гаджетхэр ди гъа-
щIэм щыщ хъуагъэххэщ. Дэ, «лъэ-
хъэнэжьым» и фIыр зыщIэ адэ-анэу 
щIэм ижь зыщIихуахэм ди къалэнщ 
щIэблэщIэр зыхалъхуа зэманым 
 къигъэув псэукIэм сабийхэр екIуу 
 хэтпIыкIыну, абыхэм я дуней те-
лъыджэр къыдгурыIуэну. 

Ди щхьэр къэдвгъащти, дызы хэ-
мыпсэукIыфыну къытщыхъу зэма-
ныжьым щыпсэуа лIы Iущ Къэза-
нокъуэ Жэбагъы лIот жиIар? Зэ-
маным декIур лIыфIщ… Ар пэжщ. Ди 
сабийхэр зыхалъхуа зэманым де кIуу 
аращи, абы и Iэужьыр ди нэгу щIэ-
кIыжынщ. Хэт ищIэрэ, дызэса дунейр 
фIы и лъэныкъуэкIэ ягъэкIуэтэнри 
хэлъщ.

Гъэсэныгъэм теухуауэ нэгъуэщI 
пса  лъэжьым жеIэ: Фи сабийхэр фы-
мыгъасэу, фэ фызыкIэлъыплъыж, 
ахэр фэращ зэщхь хъужынури.

ФЫРЭ  Анфисэ. 


